
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«----» «-------------------------» 2015 թվականի N---- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի  N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի  Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» N 303-Ն որոշման հավելվածում  կատարել հետևյալ փոփոխությունները և լրացումները.

1) 26-րդ կետի 4-րդ սյունակում «2015թ. երրորդ եռամսյակ» բառերը փոխարինել  «2016թ. երրորդ եռամսյակ» բառերով:

2) 27-րդ, 30-րդ, 47-րդ, 52-րդ, 55-րդ, 58-րդ, 68-րդ և 81-86-րդ կետերի 5-րդ սյունակներում «կառավարման» բառից հետո լրացնել «և արտակարգ իրավիճակների» բառերը: 

3) 28-րդ կետի 4-րդ սյունակում «2014 թ. երկրորդ  եռամսյակ» բառերը փոխարինել «2016 թ. երրորդ  եռամսյակ» բառերով և  5-րդ սյունակի երկրորդ տողում լրացնել «ՀՀ արդարադատության նախարարություն» բառերը:

4) 29-րդ կետի 5-րդ սյունակում «ՀՀ Գլխավոր դատախազություն( համաձայնությամբ)» բառերը փոխարինել «ՀՀ արդարադատության ակադեմիա» ՊՈԱԿ  բառերով:

5) 36-րդ կետի 4-րդ սյունակում «2014» թիվը փոխարինել «2016» թվով, իսկ 5-րդ սյունակում «ՀՀ ԿԱ ՀՀ Ոստիկանություն» բառերը «ՀՀ քննչական կոմիտե (համաձայնությամբ)» բառերով:

6) 45-րդ կետի 4-րդ սյունակում «2015» թիվը  փոխարինել «2016» թվով:

7) 60-րդ կետում`

ա. 4-րդ սյունակում «չորրորդ եռամսյակ» բառերը փոխարինել «պարբերաբար» բառով, 

բ. 5-րդ սյունակում «ՀՀ ԿԱ ՀՀ ոստիկանություն» բառերից առաջ լրացնել «ՀՀ քննչական կոմիտե (համաձայնությամբ)» բառերը, իսկ «ՀՀ պաշտպանության նախարարություն» բառերը հանել.


գ. 6-րդ սյունակում «ՀՀ պետական բյուջեով նախատեսել համապատասխան ֆինանսավորում» բառերը փոխարինել «ՀՀ պետական բյուջե օրենքով չարգելված միջոցներ» բառերով:
8) 70-րդ կետի 4-րդ սյունակում «2015 թ. առաջին եռամսյակ» բառերը փոխարինել «2016 թ.  երրորդ  եռամսյակ» բառերով:

9) 81-րդ կետի 4-րդ սյունակում «2014թ. չորրորդ եռամսյակ» բառերը փոխարինել «2016թ. երկրորդ եռամսյակ» բառերով, իսկ 5-րդ սյունակում «ՀՀ արտաքին գործերի նախարարություն» բառերից առաջ լրացնել «ՀՀ ԿԱ ՀՀ ոստիկանություն» բառերը:

10) 92-րդ կետի 4-րդ սյունակում «2015 թ. առաջին եռամսյակ» բառերը փոխարինել «2015 թ. չորրորդ եռամսյակ» բառերով:

11) 94-րդ կետի 3-րդ սյունակում «աշխատանքների կատարում» բառերը փոխարինել   «պայմանների ապահովում» բառերով:

12) 97-րդ կետի 4-րդ սյունակում «2015թ. երկրորդ եռամսյակ» բառերը փոխարինել  «2016թ. երրորդ եռամսյակ» բառերով:

13) 101-րդ կետի 4-րդ սյունակում «2014 թ. երրորդ եռամսյակ» բառերը փոխարինել «2016 թ. երկրորդ կիսամյակ»  բառերով:

14) 114-րդ կետի 4-րդ սյունակում «2014 թ. երկրորդ եռամսյակ» բառերը փոխարինել  «2016 թ. առաջին եռամսյակ» բառերով:
15) 115-րդ կետի 4-րդ սյունակում «2014 թ. չորրորդ  եռամսյակ» բառերը փոխարինել «2016 թ. առաջին եռամսյակ» բառերով :

16) 116-րդ, 117-րդ, 118-րդ և 119-րդ կետերի 4-րդ սյունակներում «2014 թ. երրորդ եռամսյակ» բառերը փոխարինել «2016 թ. առաջին եռամսյակ» բառերով :
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Ընթացիկ իրավիճակը, առկա խնդիրները
 
Հայաստանի Հանրապետության կառավարության կողմից 2014թ. փետրվարի 27-ին ընդունված «Մարդու իրավունքների պաշտպանության ազգային  ռազմավարությունից  բխող միջոցառումների  ծրագիրը հաստատելու մասին» թիվ 303-Ն որոշումից հետո համապատասխան իրավական ակտերի ընդունմամբ ստեղծվել են նոր մարմիններ, որոնց գործառույթների մեջ է ներառվում ծրագրում նշված մի շարք գործողությունների կատարումը: Մասնավորապես, ՀՀ քննչական կոմիտեի ստեղծմամբ ՀՀ ԿԱ ոստիկանության, ՀՀ պաշտպանության նախարարության որոշ լիազորություններ փոխանցվել են այդ մարմնին: Միաժամանակ ծրագրում նախատեսված գործողությունների կատարման ընթացքում, պայմանավորված իրականացվող հետազոտությունների  ծավալներով, այլ պետական ծրագրերի գործարկման անհրաժեշտությամբ, ծրագրում նշված որոշ ժամկետներում  հնարավոր չէ ապահովել նախատեսվող գործողության կատարումը: 
Առաջարկվող լուծումները
Հաշվի առնելով վերոգրյալը անհրաժեշտություն է առաջացել փոփոխություններ և լրացումներ կատարել «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման հավելվածի մի շարք կետերում` հետևյալ հիմնավորումների շրջանակներում: Այսպես.
1. 26-րդ կետում նախատեսվող փոփոխությունը ՀՀ արդարադատության  նախարարությունը պայմանավորում է նրանով, որ 2013թ. ՀՀ ՊՆ և ԵԱՀԿ Երևանյան գրասենյակի միջև համագործակցության ծրագրի շրջանակներում մշակվել է տեղեկատվության դասակարգման չափանիշների վերաբերյալ  հայեցակարգային փաստաթուղթ` իրավական ակտի նախագծի տեսքով, սակայն նախագծի քննարկում համակատարողների միջև դեռևս չի կազմակերպվել, այդ իսկ պատճառով առավել նպատակահարմար է կատարման ժամկետի երկարաձգումը:  
2. 27-րդ, 30-րդ, 47-րդ, 52-րդ, 55-րդ, 58-րդ, 68-րդ, 81-86-րդ կետերում նախատեսվող լրացումները պայմանավորված են այն հանգամանքով, որ «Հայաստանի Հանրապետության կառավարության կառուցվածքի մասին» Հայաստանի Հանրապետության 2008 թվականի հունիսի 17-ի թիվ ՀՕ-79-Ն օրենքում (այսուհետ` Օրենք) «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության 2014 թվականի նոյեմբերի 17-ի թիվ ՀՕ-154-Ն օրենքի 1-ին կետի համաձայն ուժը կորցրած է ճանաչվել Օրենքի 4-րդ կետը, իսկ 2-րդ կետի համաձայն Օրենքի 15-րդ կետը «տարածքային կառավարման» բառերից հետո լրացվել է «և արտակարգ իրավիճակների» բառերով:  
3. Հաշվի առնելով որոշման 28-րդ կետում նշված գործողությունների կարևորությունը, ինչպես նաև ՀՀ արդարադատության նախարարությանը վերապահված լիազորությունները՝ ՀՀ արդարադատության նախարարությունը նպատակահարմար է գտնում 28-րդ կետում ընդգրկվել որպես երկրորդ համակատարող: 28-րդ կետի 4-րդ սյունակում նախատեսվող փոփոխությունը պայմանավորված է նրանով, որ ՀՀ արդարադատության նախարարությունը սույն կետով ներգրավվում է որպես նոր համակատարող, հետևաբար անհրաժեշտություն է առաջանում կատարել ժամկետի փոփոխություն` տրամադրելով  ողջամիտ ժամկետ  իրավական ակտի նախագծի մշակումն իրականացնելու համար:
4. 29-րդ կետի 5-րդ սյունակում նախատեսվող փոփոխությունը պայմանավորված է նրանով, որ «Արդարադատության ակադեմիա» ՊՈԱԿ-ի ստեղծումից հետո վերոգրյալ կետում ամրագրված գործողություններն անմիջականորեն վերապահվում են վերջինիս: «Արդարադատության ակադեմիա» ՊՈԱԿ-ի ստեղծումից հետո ՀՀ Գլխավոր դատախազությունը  վերապատրաստումների կազմակերպման, անցկացման լիազորություններ չունի:
5. 36-րդ կետում նախատեսված փոփոխությունները ՀՀ ԿԱ ոստիկանությունը պայմանավորում է նրանով, որ ՀՀ քննչական կոմիտեի ստեղծմամբ ՀՀ ԿԱ ոստիկանությունն այլևս նախաքննության գործառույթներ չի իրականացնում, դրանք վերապահվել են ՀՀ քննչական կոմիտեին, հետևաբար անհրաժեշտություն է առաջացել 36-րդ կետով նախատեսված  միջոցառումների կատարման համար հիմնական պատասխանատու  պետական մարմին սահմանել ՀՀ քննչական կոմիտեին: Կատարման ժամկետները հետաձգելը պայմանավորված է նրանով, որ ՀՀ քննչական կոմիտեն ներգրավվելու է Մարդու իրավունքների պաշտպանության ազգային  ռազմավարությունից բխող միջոցառումների իրականացմանը սույն փոփոխությունների հաստատումից հետո:
6. 45-րդ կետում նախատեսվող փոփոխությունը ՀՀ արդարադատության նախարարությունը պայմանավորում  է նրանով,  որ  ՀՀ արդարադատության նախարարությունում ձևավորվել է աշխատանքային խումբ, որի նպատակը նոր քրեակատարողական օրենսգրքի մշակումն է: Այդ աշխատանքների շրջանակներում քննարկվելու է նաև ՔԿՀ-ներում հացադուլ իրականացնող անձանց իրավունքները և պարտականությունները միջազգային չափանիշներին համապատասխան սահմանելու հարցը, հետևաբար առկա է  կատարման ժամկետի երկարաձգման անհրաժեշտություն:
7. 60-րդ կետի փոփոխությունները ՀՀ պաշտպանության նախարարությունը   պայմանավորում է նրանով, որ ՀՀ ՊՆ քննչական ծառայությունը դուրս է եկել ՀՀ պաշտպանության  նախարարության համակարգից և ընդգրկվել է ՀՀ քննչական կոմիտեի կառուցվածքում: Միաժամանակ, ՀՀ զինված ուժերում զինվորական ծառայության մեջ ներգրավված անչափահաս անձինք չկան: Այդ իսկ պատճառով առավել նպատակահարմար է ՀՀ պաշտպանության նախարարության փոխարեն համակատարող ներգրավել  ՀՀ քննչական կոմիտեին: Կատարման ժամկետների փոփոխությունը պայմանավորված է այն հանգամանքով, որ ՀՀ քննչական կոմիտեն սույն փոփոխություններն ընդունվելուց հետո է ներգրավվելու Մարդու իրավունքների  պաշտպանության ազգային  ռազմավարությունից  բխող միջոցառումների իրականացմանը:
8. 70-րդ կետի փոփոխությունը ՀՀ արդարադատության նախարարությունը  պայմանավորում է նրանով, որ նախատեսվում է ՀՀ  քաղաքացիական դատավարության օրենսգրքում փոփոխությունների կատարում, որի շրջանակներում նախատեսվում է քննարկել  հոգեկան առողջության և (կամ) մտավոր խնդիրներ ունեցող անձին անգոր​ծու​նակ ճանաչելու հիմքերի հստակեցումը և անգործու​նակության գնահատման տարբերակված  չափանիշների մշակման նպատակահարմարության հիմնահարցը: Այդ իսկ պատճառով առավել նպատակահարմար է կատարման ժամկետի երկարաձգումը:
9. 81-րդ կետի փոփոխությունը ՀՀ ԿԱ ոստիկանությունը պայմանավորում է նրանով, որ ՄԱԿ-ի համապատասխան կոնվենցիայի պահանջների ապահովման նպատակով ՀՀ ԿԱ ոստիկանության կողմից ներկայումս  շրջանառվում է քաղաքացիություն չունեցող անձանց կարգավիճակն որոշելուն և նրանց տրամադրվող  փաստաթղթերին  վերաբերող  օրինագիծ, որի ընդունումից հետո միայն հնարավոր կլինի ապահովել ծրագրի 81-րդ կետի պահանջը: Հետևաբար, նախագծով առաջարկվում է որպես նշված կետով նախատեսված միջոցառման պատասխանատու կատարող ՀՀ արտաքին գործերի նախարարության փոխարեն սահմանել ՀՀ ԿԱ ոստիկանությանը, իսկ կատարման ժամկետ նախատեսել 2016 թվականի երկրորդ եռամսյակը:
10.  92-րդ կետում կատարվող փոփոխությունը ՀՀ մշակույթի նախարարությունը պայմանավորում է նրանով, որ համաձայն ՀՀ կառավարության սեպտեմբերի 11-ի N1058-Ն որոշման 3-րդ կետի ՀՀ մշակույթի նախարարին հանձնարարվել է մինչև 2015 թվականի օգոստոսի 1-ը ապահովել մշակութային արժեքների էլեկտրոնային տեղեկատվական շտեմարանի ստեղծման և դրա գործունեության կազմակերպման համար անհրաժեշտ տեխնիկական սարքաշարերի ու կապի միջոցների ձեռքբերումը և կապուղու վարձակալումը: Հետևաբար հիմք ընդունելով այն հանգամանքը, որ թիվ 1058-Ն որոշմամբ մինչև 2015 թվականի օգոստոսի 1-ը ՀՀ մշակույթի նախարարությունը դեռևս պարտականություն ունի ձեռք բերելու անհրաժեշտ տեխնիկական սարքաշարեր, կապի միջոցներ և կապուղու վարձակալում`   կառավարության երկու որոշումներում վերջնաժամկետների մասով հակասությունը վերացնելու նպատակով առավել նպատակահարմար է «Մարդու իրավունքների  պաշտպանության ազգային  ռազմավարությունից  բխող միջոցառումների  ծրագիրը հաստատելու մասին» թիվ 303-Ն որոշման մեջ կատարել կատարման ժամկետի փոփոխություն:
11.  94-րդ կետի փոփոխությունը ՀՀ մշակույթի նախարարությունը պայմանավորում է վերջնական արդյունքի հստակեցմամբ, քանի որ որոշման վերոգրյալ կետում նշված ակնկալվող արդյունքը բովանդակային առումով ունի անհստակություն:
12. 97-րդ կետի փոփոխությունը ՀՀ բնապահպանության նախարարությունը պայմանավորում է նրանով, որ «Էկոքաղաքականության մասին» օրենքի նախագծի 1-ից 7-րդ գլուխները պատրաստ են, սակայն նախագծի 8-րդ գլխի մշակման համար պահանջվում է միջազգային փորձագետների ներգրավում, որի համար ներկայումս բանակցություններ են տարվում համապատասխան օժանդակությունն ստանալու ուղղությամբ: Այդ իսկ պատճառով առավել նպատակահարմար է երկարաձգել կատարման ժամկետը:
13.  101-րդ կետի 4-րդ  սյունակում կատարվող փոփոխությունը ՀՀ աշխատանքի և սոցիալական հարցերի նախարարությունը պայմանավորում է նրանով, որ Տնտեսական, սոցիալական և մշակութային իրավունքների հարցերով Հանձնաժողովին կարող են hաղորդումներ ներկայացվել մասնակից պետության իրավասության տակ գտնվող անձանց կամ անձանց խմբերի կողմից կամ նրանց անունից, որոնք հայտարարում են, որ հանդիսանամ են այդ մասնակից պետության կողմից Դաշնագրում շարադրված որևէ տնտեսական, սոցիալական և մշակութային իրավունքների խախտման զոհ: ՀՀ աշխատանքի և սոցիալական հարցերի նախարարության կողմից կատարված ուսումնասիրության արդյունքում ակնհայտ է դարձել, որ «Տնտեսական, սոցիալական և մշակութային իրավունքների մասին» դաշնագրի որոշ դրույթների կատարումը, պայմանավորված պետության սոցիալ-տնտեսական վիճակով, այս պահին հնարավոր չէ ապահովել, ինչի պայմաններում կամընտիր արձանագրությանը միանալիս մեծ է հավանականությունը, որ Հանձնաժողովն ընդդեմ ՀՀ-ի կկայացնի  որոշումներ դաշնագրի դրույթների չիրագործման համար: Դաշնագրի դրույթների կատարումը պայմանավորված է  երկրի սոցիալ-տնտեսական  հնարավորությունների հետ: Միաժամանակ, աշխատանքի և սոցիալական պաշտպանության ոլորտում ներկայումս իրականացվում են լայնածավալ բարեփոխումներ, որոնք միտված են նաև Հայաստանի Հանրապետության կողմից ստանձնած միջազգային պարտավորությունների արդյունավետ կատարմանը: Հետևաբար հիմք ընդունելով վերոգրյալը` առավել նպատակահարմար է վերջնաժամկետը փոփոխել և դարձնել 2016թ. երկրորդ կիսամյակ
:

14. 114-119-րդ կետերի 4-րդ սյունակներում նախատեսված փոփոխությունները  ՀՀ մարդու իրավունքների պաշտպանը պայմանավորում է այն հանգամանքով, որ 114-119-րդ կետերով սահմանված գործողությունների կատարման ընթացքում «Մարդու իրավունքների պաշտպանի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի և մի շարք այլ իրավական ակտերի նախագծերը Մարդու իրավունքների պաշտպանի գրասենյակը ուղարկել է նաև «Ժողովրդավարություն` իրավունքի միջոցով» Եվրոպական Հանձնաժողով (Վենետիկի հանձնաժողով), Խոշտանգումների կանխարգելման ասոցիացիա, ինչպես նաև ՄԱԿ-ի Խոշտանգումների և անմարդկային կամ արժանապատվությունը նվաստացնող վերաբերմունքի կամ պատժի կանխարգելման ենթակոմիտե կարծիք արտահայտելու համար: Հաշվի առնելով, որ վերոնշյալ միջազգային կառույցները նախագծերի վերաբերյալ դեռևս չեն տրամադրել իրենց կարծիքները՝  նպատակահարմար է ծրագրի 114-119-րդ կետերով նախատեսված ծրագրերի իրականացման վերջնաժամկետները հետաձգել մինչև 2016 թվականի առաջին եռամսյակը:
Ակնկալվող արդյունքը

«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում կապահովվի Հայաստանի Հանրապետության Նախագահի «Մարդու իրավունքների պաշտպանության ազգային ռազմավարությունը հաստատելու մասին» 2012 թվականի հոկտեմբերի 29-ի թիվ ՆԿ-159-Ն կարգադրության պահանջների կատարումը:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2014 թվականի փետրվարի 27-ի N 303-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:
�  ՀՀ արտաքին գործերի նախարարությունը դեռևս   26.12.2014թ.   գրությամբ նոր վերջնաժամկետը  առաջարկել  2015թ. երկրորդ կեսը, սակայն հաշվի առնելով  ժամկետի երկարաձգամն հիմնավորումները առավել նպատակահարմար ենք գտնում 2016թ. Երկրորդ կիսամյակը:

